
BOSNA I HERECEGOVINA  

FEDERACIJA BOSNE I HERCEGOVINE 

ZENIČKO-DOBOJSKI KANTON 

KANTONALNO TUŽILAŠTVO-TUŽITELJSTVO 

ZENIČKO-DOBOJSKOG KANTONA 

 

Broj: T04 0 KT 0069055 26 

Zenica, 28.09.2026. godine 

OPĆINSKOM SUDU U KAKNJU 

- Sudiji za prethodno saslušanje – 

                            KAKANJ  

 

 

Na osnovu člana 45. stav 2. tačka i) i člana 241. stav 1. ZKP-a F BiH, p o d i ž e m 

  

O P T U Ž N I C U 

  

Protiv:  

 

 Đ. A., ..., 

 

              što je: 

 

 Dana 12.04.2026. godine, oko 14,00 sati, na području općine Kakanj, u mjestu ..., na 

ulazu na farmu „...“, nakon verbalne prepirke sa B. A., prišao vozilu marke „...“ u kojem je na 

mjestu vozača ovaj sjedio, te mu kroz otvoren prozor uputio pogrdne riječi: „Jel se to neće 

pomjeriti seljačino, j* li ti mater“, nakon čega ga je uhvatio za kragnu majice i istu pocijepao, 

te je limenkom piva koju je držao u ruci udario A. u predjelu nosa, svjestan da ga na ovaj 

način može tjelesno ozlijediti, što je i htio, nanijevši mu tom prilikom tešku tjelesnu ozljedu u 

vidu preloma nosnih kostiju sa minimalnim pomakom ulomaka, da bi potom kada je iz A. 

vozila izišla D. E. koja je sjedila na mjestu suvozača i nju je fizički napao, svjestan da je na 

ovaj način može tjelesno ozlijediti, što je i htio, na način da joj je zadao udarac otvorenom 

šakom u predjelu lica, nanijevši joj tom prilikom lake tjelesne ozljede u vidu nagnječenja-

uboja u predjelu lijeve strane lica i usta i oštećenje sluznice u ustima sa lijeve strane,  

 

           čime da bi u sticaju počinio krivična djela Teška tjelesna ozljeda iz člana 172. stav 1. 

i Laka tjelesna ozljeda iz člana 173. stav 1., a  sve u vezi sa članom 54 KZ F BiH. 


